Տեղեկանք
Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաստատելու մասին՚  որոշման նախագծի ընդունման հիմնավորման մասին
         1.Իրավական ակտի ընդունման անհրաժեշտությունը (նպատակը).

Հայաստանի Հանրապետության կառավարության <<Ռազմարդյունաբերության աշխատանքները համակարգող նորմատիվ տեխնիկական ակտերի ցանկը հաստատելու մասին>> որոշման նախագծի ընդունման հիմքը հանդիսանում է Հայաստանի Հանրապետության կառավարության 2012 թվականի ապրիլի 12-ի <<Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին>> N 443-Ն որոշմամբ հաստատված հավելվածի 6-րդ կետի դրույթը: Ցանկի հաստատումը կնպաստի Հա​յաստանի Հանրապետու​թյան ռազմական արդյունաբե​րության համակար​գա​յին բա​րե​փոխումների իրա​կա​նաց​մանը:

1.1 Կարգավորման հարաբերությունների ներկա վիճակը և առկա խնդիրները
Հայաստանն անկախ պետականության կայացման տարիներին տնտե​սու​թյունը վերակազմավորել է առանց ռազմարդյու​նաբե​րու​թյան պե​տական համա​կարգ​ված քաղաքականության և զարգացման հստակ ծրագրերի: Չեն իրականացվել ՍՌՏ-ի և ՌՏՈՒ-ի նոր նմուշների ստեղծման համար անհրաժեշտ համալիր մարտա​վարատեխնիկական առաջադրանքների, ելակետային տվյալների մշակում​ներ և տեխ​նի​կատնտեսական ցուցանիշների վերլուծություններ,  որը ռազմարդյունաբերության աշխատանքները համակարգող ՀՀ նորմատիվ տեխնիկական ակտերի բացա​կայության հետևանք է:

1.2 Առկա խնդիրների ակնկալվող լուծումները
Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաստատելու մասին՚ որոշման նախագծով հիմք է դրվելու Հա​յաս​տանի Հանրա​պե​տու​թյան ռազմարդյունաբերության ոլորտը համակարգող միասնական նորմատիվ տեխնիկական ակտերի մշակմանը, որը հնարավորություն կտա արդյունավետ իրականացնել ռազմական արդյունաբե​րության համակար​գա​յին բա​րե​փոխումները: 

2. Իրավական ակտերի ընդունման դեպքում ակնկավող արդյունքը
Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաս​տատելու մասին՚ որոշման  նախագծով կընձեռնվի պետության տնտեսական և ֆի​նանսական հնարավորությունների շրջա​նակներում ՀՀ զինված ուժե​րն ու այլ զոր​քերը ժա​մա​նա​​կա​կից սպառազինությամբ և ռազմական տեխնիկայով որակյալ ներ​հան​րա​պետական արտադրու​թյամբ ապա​հո​վելը: 
Տեղեկանք
Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաստատելու մասին՚ որոշման նախագծի ընդունելուց  հետո  իրավական այլ ակտերում փոփոխություններ կատարելու մասին
Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաստատելու մասին՚ որոշման նախագիծն ընդունելու առնչությամբ Հայաստանի Հանրապետության իրավական այլ ակտերում փոփոխություններ  չեն  կատարվելու:
Տեղեկանք 

Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաստատելու մասին՚ որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին
Հայաստանի Հանրապետության կառավարության ՙՌազմարդյունաբերության աշխատանքները համակարգող նորմատիվ տեխնիկական ակտերի ցանկը հաս​տատելու մասին՚ որոշման նախագիծն ընդունելուց հետո լրացուցիչ ֆինանսական միջոցներ չեն պահանջվելու և 2012 թ. ՀՀ պետական բյուջեի եկամուտներում ու ծախ​սերում  փոփոխություններ  չեն  կատարվելու:
